	ՀԻՄՆԱՎՈՐՈՒՄ

«Հայաստանի Հանրապետության տարածքային կառավարման և արտակարգ իրավիճակների նախարարությանը գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի № 1515-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Գյուղական համայնքների 5-րդ համաժողով»-ի նպատակն է գյուղական համայնքների կայուն զարգացմանն աջակցություն՝ ոլորտում գործող բոլոր դերակատարների երկխոսության, փորձի փոխանակման, իրականացվող ծրագրերի և քաղաքականությունների վերաբերյալ տեղեկատվության փոխանակման միջոցով։

Համաժողովի կազմակերպման և անցկացման անհրաժեշտությունը պայմանավորված է նաև ՀՀ կառավարության 2014 թվականի մայիսի 19-ի թիվ 511-Ա որոշման հավելվածի «Տեղական ինքնակառավարումը» 2.5.2-րդ կետի  և ՀՀ կառավարության 2015 թվականի հունվարի 15-ի թիվ 111-Ն «ՀՀ կառավարության 2015 թվականի գործունեության միջոցառումների ծրագիրը և գերակա խնդիրները հաստատելու մասին» որոշման «Հայաստանի Հանրապետության գյուղական համայնքների 5-րդ համաժողովի նախա​պատ​րաստման ու անցկացման նպատակով Հայաստանի Հան​րապետության տարած​քային կառավարման և արտակարգ իրավիճակների նախարարու​թյանը գումար հատկացնելու մասին» ՀՀ կառավարության որոշման նախա​գիծը ՀՀ կառավարություն ներկայացնելը» 51-րդ կետի գերակայությամբ:

Յուրաքանչյուր տարվա 4-րդ քառորդում ՀՀ Վայոց ձորի մարզի Ջերմուկ քաղաքում կազմակերպվում և անցկացվում է «Գյուղական համայնքների համաժողով»-ը և այս տարի արդեն նախատեսվում է 5-րդ հանրապետական միջոցառումը, որը կազմակերպվում է ՀՀ տարածքային կառավարման և արտակարգ իրավիճակների նախարարության կողմից տեղական և միջազգային քաղաքացիական հասարակության ներկայացուցիչ կազմակերպությունների ակտիվ մասնակցությամբ: 

«Գյուղական համայնքների 1-ին համաժողով»-ը` կազմակերպված 2011թ. հոկտեմբերի 10-11-ը ՀՀ Վայոց ձորի մարզի Ջերմուկ քաղաքում, անցկացվել է տեղական ինքնակառավարման համակարգի ներդրման 15-ամյակին նվիրված միջոցառումների շրջանակներում, որի հաջողությունը և ծավալված քննարկումների արդյունավետությունը և տեղական ինքնակառավարման ոլորտի արդի հիմնախնդիրներին անդրադառնալու կարևորությունը հիմք հանդիսացավ հերթական` «Գյուղական համայնքների 2-րդ, 3-րդ և 4-րդ համաժողովներ»-ի` 2012թ. հոկտեմբերի 5-6-ին, 2013թ. հոկտեմբերի 3-5-ին և  2014թ նոյեմբերի 7-8-ին, համապատասխանաբար, կազմակերպված համաժողովներին. յուրաքանչյուր տարի համաժողովի անցկացման համար նախարարությունը որգեգրել է նոր մոտեցումներ և քայլեր ձեռնարկել ընդլայնելու համաժողովի թեմատիկ քննարկումների շրջանակը` այն է` 3-րդ համաժողովին մասնակցեցին թվով 50 ավագանիներ, ի տարբերություն 2-րդի, որին միայն համայնքի ղեկավարներ էին, և առանձնացված աշխատանքային քննարկման ժամանակ անդրադարձ եղավ «համայնքի ավագանու գործունեության արդյունավետ իրականացումը, թափանցիկությունը, իրավասությունների շրջանակը, «Ավագանու ինստիտուտ»-ի ձևավորումը,  ընթացիկ խնդիրները և լուծման առաջարկները» թեմային, իսկ «Գյուղական համայնքների 4-րդ համաժողով»-ին` բացի 100 համայնքի ղեկավարներից մասնակցեցին նաև համայնքների թվով 17 կին ղեկավարները և, մասնավորապես, համաժողովի վերջին օրը կլոր սեղան հանդիպման ժամանակ քննարկվեց «Մասնակցային ժողովրդավարությունը տեղական մակարդակում, մասնակցային գործընթացները որպես սոցիալական միասնության գրավական և տեղական ինքնակառավարման համակարգում ներգրավված կանանց կարողությունների զարգացումը` որպես մասնակցային ժողովրդավարության խթանման և համայնքային կառավարման արդյունավետության բարձրացման գործոն» թեման:   

Այս տարի «Գյուղական համայնքների 5-րդ համաժողով»-ը ևս կունենա իր յուրահատուկ ներկայացվածությունը` նախատեսվում է նոյեմբերի 10-ին ՀՀ Վայոց ձորի Ջերմուկ քաղաքում կազմակերպել 1-օրյա համաժողով` «Հայաստանի Հանրապետության տոների և հիշատակի օրերի մասին» ՀՀ օրենքի 14,1 հոդվածի համաձայն «Տեղական ինքնակառավարման օրվան» նվիրված միջոցառումներին ընդառաջ` տեղական ինքնակառավարման մարմինների ներկայացուցիչների, պետական կառավարման մարմինների, տեղական և միջազգային կազմակերպությունների մասնակցությամբ: Հաշվի առնելով այն, որ ներկա ժամանակներում օրակարգային է համարվում տարածքային համաչափ զարգացումը, գյուղական համայնքներում տնտեսվարության զարգացումը, գործարար հմտությունների զարգացումն ու գործարարությամբ զբաղվելը` նախարարությունը պլանավորում է քննարկումներ կազմակերպել գյուղատնտեսության և զբոսաշրջության զարգացման թեմատիկ քննարկումների շրջանակում` ներգրավելով վերոհիշյալ ոլորտները կարգավորող համապատասխան պետական կառավարման մարմիններին:   

5-րդ համաժողովին մասնակցելու համար հրավիրվելու են նաև Հայաստանի քաղաքային համայնքների ղեկավարները` գյուղական համայնքների ղեկավարների հետ փոխանակվելու վերջին տարում տեղական ինքնակառավարման ոլորտում արձանագրված հաջողություններով:



	2.
	Կարգավորման նպատակը և բնույթը

	
	Հիմք ընդունելով վերջին տարիներին անցկացված գյուղական համայնքների 4 համաժողովների արդյունավետությունը, թեմատիկ քննարկումների արդիականությունը և համաժողովի ընթացքում տրված հնարավոր լուծումների ու փոխանակված փորձի կիրարկման հետագա արդյունավետությունը` ՀՀ տարածքային կառավարման և արտակարգ իրավիճակների նախարարությունը նպատակահարմար է գտնում համաժողովի իրականացումը դարձնել ամենամյա:

«Գյուղական համայնքների 5-րդ համաժողով»-ի պատշաճ ու արդյունավետ կազմակերպման ու անցկացման համար ՀՀ տարածքային կառավարման և արտակարգ իրավիճակների նախարարությունը օգտվում է «Հայաստանի պետական ֆիլարմոնիա» ՊՈԱԿ-ի ծառայություններից, քանի որ շուկայում չկա մեկ այլ կազմակերպություն, որը ի վիճակի է մատուցել  նման համալիր ծառայություններ: «Հայաստանի պետական ֆիլարմոնիա» ՊՈԱԿ-ի կանոնադրության դրույթները համապատասխանում են պետական մակարդակի միջոցառումներ կազմակերպելու ու անցկացնելու համար սահմանված ծառայություններ մատուցելու չափանիշներին, այդ իսկ պատճառով ՀՀ տարածքային կառավարման և արտակարգ իրավիճակների նախարարությունը 2011 թվականից ի վեր գյուղական համայնքների 4 համաժողովների կազմակերպման ու անցկացման համար օգտվել է նրանց ծառայություններից:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության կողմից:

	4.
	Ակնկալվող արդյունքը

	
	«Գյուղական համայնքների 5-րդ համաժողով»-ի անցկացումը հնարավորություն կընձեռնի ավելի քան 129 համայնքի ղեկավարիների (49 քաղաքային և 80 գյուղական համայնքների ղեկավարներ` ներառյալ գյուղական համայնքների 17 կին ղեկավարներ,) և 20 ավագանու անդամների 1-օրյա հանդիպման ընթացքում ՀՀ պետական մարմիններին, տեղական և միջազգային քաղաքացիական և ֆինանսական աջակցություն ցուցաբերող և ներդրումներ իրականացնող կազմակերպությունների հետ համատեղ քննարկել, վերհանել այն խնդիրներն ու մարտահրավերները, որ այսօր ունի գյուղը և փորձել հնարավոր լուծումներ գտնել այդ խնդիրները լուծելու և մարտահրավերներին դիմակայելու ուղղությամբ: Տեղական ինքնակառավարման մարմինների գործունեության արդյունավետության բարձրացումը, գործարար մտածելակերպի և գյուղի սոցիալ-տնտեսական զարգացման մոդելի ձևավորումը, հաջողված ծրագրերի շուրջ փորձի փոխանակումը միայն խթանիչ ուժ կհանդիսանա Հայաստանի գյուղական միջավայրի ակտիվացման ու վերածննդի համար: 

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Սույն նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	Սույն նախագծի ընդունումը Հայաստանի Հանրապետության 2015 թվականի պետական բյուջեում առաջացնում է 7 711.5 հազար դրամի ծախս:








